
Күтпеген (стандартты емес) жағдайлар пайда болған кездегі персоналдың іс-қимыл алгоритмі 

ТЭБ көшпелі кезеңді өткізу кезінде туындайтын әртүрлі жағдайларға дұрыс әрекет етпеуі мүмкін ХОТ (ИЕТ, СЖ, ЕЖЕ, сотталғандар) арасында жүргізілетіндіктен, зерттеуге қатысатын мамандар үшін қауіпсіздік шараларын сақтау қажет. 
Мамандардың күтпеген (стандартты емес) жағдайлардың пайда болуын болдырмағаны маңызды. Персонал әрқашан өзінің қауіпсіздігіне және әріптестерінің қауіпсіздігіне қатысты қырағы болуы тиіс.  
Жалпы аспектілері:
1. Зерттеудің үйлестірушісі персоналдың қауіпсіздігін қамтамасыз ету үшін, оның ішінде биоматериалмен жұмыс кезінде апаттық жағдайларды болдырмау бойынша, қан алу кезінде қолданылатын скарификаторлар мен материалдарды қауіпсіз жою бойынша, қақтығысты жағдайларды болдырмау бойынша барлық қажетті шараларды қабылдауы тиіс. 
2. Стандартты емес жағдайларды азайту үшін деректерді жинау орны (шолғыншы пункт/учаске) басқа халықтың назарын аудартпайтындай қолайлы, шолғыншы топ үшін қол жетімді және белгілі болуы тиіс.  
3. ТЭБ-тың әрбір әлеуетті қатысушысымен ол өзін жайлы сезінетіндей қарым-қатынаста болу қажет. Бұл ретте қызметкерлер үнемі сақ болуы керек, себебі респонденттердің мінез-құлқы девиантты болуы мүмкін. 
4. ТЭБ жүргізетін қызметкерлердің жұмыс кестесі, нысаналы топтың қажеттіліктеріне барынша сәйкес келуі тиіс.  
5. ТЭБ-қа дайындық кезеңінде құқық қорғау органдарының араласпауы  үшін оларға ТЭБ-тың мақсаттары, міндеттері және өткізу жағдайлары туралы ақпарат беру керек. 
6. Барлық стандартты емес жағдайлар тіркелуге және еркін нысанда жүргізілетін тиісті журналда сипатталуға тиісті және олардың одан әрі пайда болуын болдырмау үшін талдануы тиіс. 

ТЭБ-қа дайындық кезеңінде қызметкерлерді қауіпсіздік шараларына оқыту 
1. Жедел жағдайлар пайда болған жағдайда персонал үшін жаднамалардың болуы (ұсынылатын іс-қимылдар, кіммен байланысу қажет, байланыс телефондары, деректерді жинау пунктінің орналасу жоспары, қосалқы шығатын есіктердің болуы).
2. Интервью алу үшін барынша қолайлы орынды таңдау (шығатын есікке жақын жер).
3. Әріптестерден көмек сұрау туралы өтінішке арналған шолғыншы сайтта деректерді жинау пунктінің қызметкерлеріне белгілі код сөзі. Мысалы: «Маған қызыл папканы әкеліп берші». Егер қызметкерлердің біреуі тұрақсыз мінез-құлықты респондентке шамасы келмей жатса, онда ол осы фразамен әріптестеріне олардың көмегі қажет екендігін білдіреді. 
4. Өмір мен денсаулық үшін қауіпті жағдай туындағанда тез арада үй-жайдан шығып кету қажет.  
5. Шолғыншы пункттегі жабдық пен құжаттардың сақталуын қамтамасыз ету қажет. 
6. Деректердің резервті көшірмелерін (қатты диск, флеш-карталар) жасау және әрбір жұмыс күнінің соңында деректерді ЖИТС ОҚО-ның компьютерлік бөлімінің операторына беру қажет. Бұл компьютер бұзылған немесе ұрланған жағдайда деректердің жоғалу қаупін төмендетеді. 
7. Шолғыншы пунктте ақшаны және зерттеуге қатысқаны үшін барлық сыйақыны сақтауға болмайды. Сыйақыны күнделікті (ең жақсысы таңертең, зерттеудің алдында) шектеулі мөлшерде (күні бойы қанша тарату жоспарланып отыр) әкелу қажет. 
8. ТЭБ көшпелі кезеңін өткізуге қатысатын қызметкерлер құнды заттарды тақпауы қажет, себебі зергерлік бұйымдар, қымбат сағаттар мен әмияндар ұрлықты болдыруы мүмкін. 
9. Құнды бұйымдарды, компьютерлер мен құжаттарды кілтпен жабылмаған кабинетте немесе мобильді пункттің салонында қалдырмау керек. 
10.  Интервью жүргізіліп жатқан үй-жайдан шығуға және респондентті қараусыз қалдыруға болмайды. 
11.  Егер интервьюер өзін нашар сезінсе немесе қауіпті болса, тез арада интервьюді тоқтату қажет.  
12.  Егер ТЭБ шолғыншы пунктте өткізілсе, кабинеттерге дейін және дәлізде респонденттермен еріп жүру қажет (шолғыншы топтың өкілдері есірткіні санитарлық торапта қолдануы мүмкін; ұрлық болуы мүмкін). Сондықтан барлық кірген адамдарды бақылап отыру қажет, бірақ респонденттерді ренжітпеу және ерекше назар аудартпау үшін  бұны білдіртпей істеу керек. 

Күтпеген жағдайлардың нұсқалары 
Агрессивті респонденттер. Осындай қатысушымен тікелей кездескен кезде ауызша жуып-шаю әдістерін қолдану қажет: жымимаңыз, респондент барлығын айтып болсын, оны тыңдаңыз және оның мазасыздануын мойындаңыз, тыныш әрі ақырын дауыспен сөйлеңіз, негізгі шағымдарына көңіл бөліңіз.
Респондент тарапынан сексуалдық дәмелену. Егер респондент интервьюерге сексуалдық емеурін білдірсе және өзін дұрыс ұстамаса, онда интервьюер респонденттің зерттеуге қатысуын тоқтатуға құқығы бар. 
Алкогольдік немесе есірткілік мастық күйіндегі респонденттер. Респондент интервью кезінде сұрақтарға қисынды жауап бере алмайды немесе сұрақтардың мағынасын түсінбейді: 
· Мұндай респондент скрининг кезінде зерттеуге жіберілмеуі тиіс еді. Егер осындай жағдай орын алса, онда интервьюді тоқтату және зерттеуге әлеуетті қатысушыларға жүргізілетін скринингтің сапасын жақсарту қажет. 
· Егер интервью барысында респондент қойылған сұрақтардың мағынасын түсінбесе, онда интервьюді тоқтату қажет. 
[bookmark: _Toc324544705]Биологиялық материалдармен жұмыс кезіндегі қауіпсіздік:
· Барлық биологиялық үлгілер әлеуетті инфекцияланған болып саналуы тиіс, олармен жұмыс істеу тиісті ұлттық құжаттармен реттеледі (Қаулылар, бұйрықтар, СанҚжН). Биологиялық үлгілермен жанасатын материалдарды, құрал-саймандар мен жабдықтарды дезинфекциялау және кәдеге жарату да ұлттық талаптарға сәйкес жүзеге асырылады. 
· [bookmark: _GoBack]Үлгілерді жинауға, өңдеуге, сақтауға, тасымалдауға, зерттеуге және жоюға тартылған барлық қызметкерлер биологиялық қауіпсіздіктің әмбебап қағидаларын сақтауға міндетті. 
Күтпеген жағдайларды есепке алу 
ЖИТС ОҚО-да ТЭБ өткізу кезінде күтпеген жағдайлардың туындауы туралы есептің рәсімі әзірленген болуы тиіс. Шолғыншы пунктте/учаскеде стандартты емес жағдайлар туындаған кезде: 
1. Бұл туралы тез арада супервизорға хабарлануы керек, ол өз кезегінде зерттеуді үйлестірушіні хабардар етеді. 
2. Болған оқиға туралы есептің еркін нысанын толтыру керек, оны 24 сағаттың ішінде зерттеудің үйлестірушісіне беру қажет. 

